
E porzh ar Gelveneg



3e listennad

P. Loriquet, RFA ......... 20,00
A. Ropars, Kanada ....... 45,00
L. Bodivit, Fouenant ..... 20,00
M. Lescop,
Mareil s/Mauldre (78) .... 70,00
P. Le Saux, Bro-Suiss .. .. 10,00
M. Corbin, Benac'h ...... 10,00
|. Ar Fur, Paris (75} ...... 20,00
195,00

Diwar al listennadou kent . 1815,00

War-un-dro ......... 2010,00

* *

Ma ‘z eo bras an dale etre an niv.
136 hag an niv. 137 (pewar mis /),
etre an niv. 137 hag an niv. man
(138), ez eus bet nebeutoc’h eged ur
mis. Fiziaris hon eus e vo adtapet an
dilans ganeomp, hag e teuy er-maes
an niverenn 139 (Meurzh-Ebrel 1982)
araog fin mis Ebrel...

Ho pezet, lennerion ha komanante-
rion ger POBL VREIZH, ho pezet ar
vadelezh d’hon digarezin ewid an

dale bras a zo bet. Ken hir eo bet ma
krede da lod e oa aet POBL VREIZH
d’an traori ! N'eo ket n'eo ket... Med
gwir eo, abaoe daou-zeg vioaz ma’z
eus eus POBL VREIZH, ne oa ket bet
gwelet ker bras dilans, nag abaoe
m’ema ar memes heni e penn an
traou (abaoe an niverenn 76). Dis-
kouez a ra an dilans-se, memestra,
pegen bresk eo ar wask vrezhoneg,
dreistoll ar wask politikel. Sklaer eo
iwe n’'eus ket paoter a skrivagnerion
vrezhoneg... Ewid skrivari barzhone-
gou, danevellou pe romantou,
c’hoazh, c’hoazh e vo kavet unanig
bennag. Med ewid kemer ar garg eus
ur gelaouenn ken amjestr ha POBL
VREIZH, ne vez ket gwelet an dud o
tont d’an daoufamm ruz ; ne vezont
ket gwelet o’'n em bilad, evel ma rae
gwechall Kernewis ha Gwenedourion
da geriver pardon bras sant Serves
benniget (patron muiai karet Sant-
Serves Kallag), ewid goud gant pere
e vefe douget limaj pe relegou ar sant
bras-se : bras, a-dra-sur, peogwir e
oa ar mestr war an amzer, ha
peogwir e c’helle, dre e vrec’h gallou-
dus, herzel ouzh ar rew diwezad (an
heni gwashan toud, a vont war ed
tener tud Kernew-Uhel pe war heni
paotred kadarn ar Vro-Pourlet (san-
set, ar re a zouge ar sant a wele ar
rew diwezad o vont kuit diwar o zro
hag o vont war edegi « ar re all »).
Ken bras e vese ar bec’h, ma voe
lazhet un den ur wech...

Nann ‘vad, ewid kemer karg POBL
VREIZH, n‘eo an emgann na par na
kar da heni Sant-Serves. Ha pa vo
laret mad, n’eus emgann ebed. Deuet
eo POBL VREIZH er-maes KANT EIZH
GWECH HA TREGONT, lakaet e-
barzh ar gont an niverenn-marn, heb

souezhus na burzhudus, na sort
ebed : un afer boutin meurbed zo
ase, tra kén. Ewid doare, e teu POBL
BREIZH er-maes anezi he hunan, e-
gis-se, braw, war he zrankilite, war
he fassianted, war he fljadur... arsa,
braw... Godad a rit, lennerion ha
komananterion ger, goad a rit ervad
n‘ema ket tre an traou er mod-se.
Hag e vez red da unan bennag kemer
war e choug, n’eo ket relegou sant
Serves, med ar bec’h en deus assan-
tet samman.Neuse, truez, memestra !
Hag arabad da zen ebed kén
pellgomz d’an ti-moullerezh ewid
lared o fegement d‘ar vicherourion a
vez eno o kempenn POBL VREIZH ha
traou all : gwir eo ema an dale da
vezan lakaet war gont an ti-moulle-
rezh un tamm bennag, med an afer-
se zo etre ar re a zo e karg eus POBL
VREIZH ha rener ar stal-se... Divalaw
eo bet kavet ar bellgomzadenn-se
gant ar vicherourien... Ha p’eo bet
laret an traou d’an heni a zo e karg
eus POBL VREIZH, n’eo ket bet
laouen, env kennebeud, gant ar
c’helou. N’eo ket abalamour ne oar
ket gant piw eo bet gwraet an taol —
ha n‘ema ket o klask godd —, med
abalamour e kav dezan ez eus traou
na vezont ket gwraet. Gwell-a-se
ma’n deus fellet d’al lenner gredus-se
diskouez ar mall bras a oa warnarn da
lenn e gelaouenn hirc’hortoset
aman, ya, e komprenomp ! Hag e
c’hellomp roini da c’houdd d’al lenner
entanet-se en deus bet an absolvenn
digant  Annie, Jacques, Titine,
Michele, Jean hag ar re all ! Forzh
penaos ne oa ket bras na marwel e
bec’hed, ha pardonet zo bet dezan
kalz peogwir en deus karet kalz !
Evelse bezet gwraet...

ma vefe bet kavet an afer na POBL VREIZH
/' Komanantit d'ar gelaouenn bolitikel nemeti e \
brezhoneg penn-da-benn

a gass e gomanant

Boutin : 50 L (1)

Skoaz : 70 L pe ouzhpenn (1)
Estrenvro : 70 L (1)

\__ (1) Diverkit ar geriois na servijont ket

P Obl VI’ ei2h (service abonnements *)

BP 304 - 29273 BREST-CEDEX
Hanw hag hanw-badez ..............

Aman an arc’hant !

dre chekenn-bost (1)

dre vandat-lizher (1)

dre chekenn-vank (1)

CCP RENNES 2746-79




PIGNOMP EN TREN ADARRE...

Pewar mis zo eo bet en em vodet
strollad-difenn ti-gar Rosporden : ur
vodadeg ouzhpenn ? N’eo ket. Er
wec’h-mafi ema an trec’h gant difenne-
rien linennou hent-houarn Breizh.
Possubl e¢ vo en-dro pignad en tren
aliessoc’h, e Rosporden hag e¢ Kem-
perle, ewid Bro-Gernew.

Gwall stard eo bet an emgann e
Rosporden. Daw eo bet lakaad an tren
da chom a-sav meur ha meur a wech,
enebifl ouzh ar fliked a damalle an dud
diwar fotoiou. Diw wech o deus ranket
pemzeg den eus Rosporden (en o zoues
tri UDB) mont dirag les-varn Kemper...
Pa ouier e vese Presidant ar C’homite,
hag a zo iwe maer Rosporden, o tennan
war drefiv ewid lakaad ar vanifesterien
da chom sioul, e c’heller krediii o deus
ranket lod all eus isili ar C’homite
kaoud kalz startijenn. Med, er wech
kentafi ma harpas an tren er gariou-se,
e voe 22 a dud o pignad e-barzh e
Rosporden, ha 32 e Kemperle : sed ase
ur respont sklaer, hag a ziskouez e oa
ezomm bras da lakaad an tren da chom
a-sav eno.

Ar pezh a zo bet gounezet diwar
goust ar SNCF n’eo koulskoude nemed
nebeud a dra, n'eo nemed un tamm
trec’h bihan, e-kefiver ar pezh a zo da
gaoud. Nag a linennou bet serret, evel
Rosporden-Konk-Kernew, pe zokén
distrujet, lamet, diverket, evel Rospor-
den-Karaes, Montroules-Karaes, Kastel-
lin-Karaes ! Pevare e c’hello ar Vreto-
ned mont eus Pempoull da Gonk-
Kernew gant an tren ? Pevare e c’hel-
lint mont, buan, gant an tren, eus Brest
da Naoned, ha dreistoll dont en-dro,
heb chom sac’het e Kemper...

Ha penaos mont gant an tren beteg
Karaes ? Ur Chemperad e vo daw
dezaf sevel abred, sur, tapoud un tren
kentafi a gasso anezai beteg Lan-
derne... Eno, gant un tamm chaiis, e
kavo un tren all — med ra gasso gan-
tan traou da lenn, rag moarvad e vo
red dezai gortos — ; an tren-se (ur
Brest-Paris bennag moarvad) a gasso
anezafi beteg Gwengamp. Gant un
tamm chafs adarre, e kavo eno un
tren, pe un otorailh, ma vo kasset gan-
taf, a-benn ar fin, beteg Karaes ! A-
benn neuse e vo tremenet meur a meur
a eurwezh.

Un den eus Karaes a fello dezan
mont beteg Naoned gant an tren a
ranko kemer kemendall a bassianted.
Pe ez ay dre Roazon (Karaes - Gwen-
gamp - Roazon - Redon - Naoned), pe
ez ay dre Gemper (Karaes-Gwengamp-
Landerne - Kemper - Gwened - Redon -

Naoned), e vo red dezan ober un tamm
braw a d Tro-Vreizh !

Ha breman emaer o prometifi deomp
un TGV. Da ldred eo ur mekanik o
kass ar Vretoned buannoc’h eus
Roazon da Baris, pe ar c’hontrol.
Perag dalc’hmad Paris ? Ha perag an
darempredou dalc’hmad ken diaes eus
ur gér a Vreizh d’eben ?

Ar pezh a vank deomp, aes eo
gweled, eo ur framm, ur rouedad linen-
nou hent-houarn ewid Breizh hag ar
Vretoned. Ur gouarnamant newez zo
bet lakaet e penn an traou. Mad tre.
Med chom a ra ken kreisennet ar sistem
hanwet Frafns. Ewid an hent-houarn,
ewid an hefichou roial, ewid ar gour-
hentou, ez eo hefivel-mil ar rouedad :
ur wiadenn-gewnid. Ha dal¢’hmad
Paris en daou benn eus an traou : ul
lost-post, un toull-strap, ur pej, un
hent-dall. Gant piw 'vo torret ar sistem
o lakaad Paris da bal ha da dermen ?
Pegoulz e ¢’hello ar Vretoned mont aes,
gant an tren pe gant ar ¢’harr-nij, eus o
¢’hériou dezo da gériou all ar Frafis pe
an Europ, heb strebotifi, dalc’hmad
hag ingal, war ar skoilh hanwet Paris.

Pegoulz un TGV eus Roazon da
Roskanvel, hag unan all eus Derval da
Lanhouarne ?

N’emaomp ket o farsal hebkén. Gant
pris an essafs, gant dafijeriol an hent-
bras, n’eus netra surroc’h, netra mar-
c¢’hadmatoc’h eged an tren. Med red
"vez gelloud pignad e-barzh ! Bez’ e oa
gwechall e Breizh ur rouedad hefichou-
houarn, fallig awalc’h a-dra-sur (ar
« réseau breton », ur metr ledander

dezan hebkén), med d’an nebeutari e oa
unan ; ha daoust ma ne oa ket ur gar e
kement parres zo e Breizh, e oa
memestra unan el lodenn vrassan eus ar
¢’hériou-kanton, lakaomp.

Ema an dilabour oc’h ober e reus e
Breizh, kement hag araog an 10 a vis
Mae 1981... Perag ne vefe ket savet ur
steufivenn a labourion bras ewid
Breizh, kement ha roin labour d’ar re a
zo o klask, ha, war ar memes tro,
kement ha roini da Vreizh lod eus an
isframmaduriou he deus ezomm, ma
paoueso da chom warlerc’h ha lakaet
diaes dre ma n'eo ket bet moderniset
hor bro e koulz.

Med ewid ma vo tizhet an oll draou-
se, ewid ma teuy an hufivre-se da wir,
ewid ma vo gwraet ar burzhud-se, eo
daw deomp kaoud un dra hag a seblant
bezani diaes da silan e-barzh penn ar
C’hallaoued : an emrenerezh. Ya, gant
ur Vreizh emren, ma vefe ar Vretoned
mestr war o zraou, m’ o defe arc’hant
d’ober ar pezh a gavfent mad ewid o
bro, neuse ya, e vefe savet Kompagnu-
nezh Henchou-Houarn Breizh !

Loeis Kleac'h

RADIO - V.D.B.

Tel.(16.98) 80.18.47




GALWADENN DA LENNERION
« POBL VREIZH »

Emaomp en ur mare votin adarre :
d'ar 14 a vis Meurzh ez ay un hanter eus
sitoaianed ar Frafis da roifi o mouezhiot
ewid heni pe heni eus ar gandidated o
klask mont e-barzh ar C'husul Jeneral,
da geniver ar votadegotli-kanton ; d'an
21 adarre, ewid peurachuii an aba-
denn-se...

E Breizh ez eus 46 kandidat UDB war
ar renk... N'eus ket bet kement-se
biskoazh.

An dra-se a goust arc’hant.

Dija e Mezheven 1981, da geriver ar
votadegol da gass deputeed d'ar Gam-
pr, he doa an UDB digefiet meur ha
meur a vil lur newez. Berr mat e vez an
arc’hant ganti dalc’hmad, hag ouzhpenn
kement-se e kav meur a skoilh war he
hent : mouezh Paris dalc’hmad o tont
beteg amai dre ar wask, ar radio, an
tele, ar Stad C'hall ken kreisennet ha
biskoazh..., ha mouget e-se ur strollad
« rannvroel » evel an UDB.

E-pelec’h e kav an UDB he zamm
arc’hant ? N'eo ket diaes godd : e godell
an isili anezi, o roil o skodenn d’ar
Strollad, e godell ar re a zeu dan
abadennot savet ganti. N'eus tefizor
kuzhet ebed...

Sed e vank dezi bremari 200 000
lur gall newez (20 milion a luriot kozh).

E Mezheven 1981 ez eus bet lakaet
ganti 15 kandidat war ar renk, heb ma
vefe bet roet an tu dezi da gaoud dor
zigor er radio pe en tele. Ase he deus
fouetet 250 000 a luriol newez.
Pegement zo bet fouetet gant an RPR
pe an UDF d’ar c’houlz-se ? Ur miliard a
lurioti kozh, ewid paeari Alain Delon,
Mireille Mathieu, hag an « dinell

vras » ¢ Paris ewid bodadeg veur
Giscard... Ya, deg milion a luriol
newez...

Diwar al lesenn savet gant re an tu
dehot ewid ar votadegol, e ranker
lakaad war ar renk 75 kandidat, d'an
nebeutari, eus ar memes strollad, ewid
kaoud un tamm amzer da gomz er radio
hag en tele. 15 kandidat UDB 'oa d'ar
c’houlz-se. Ha pa vefe bet 33, da lared
eo kement ha ma 'z eus a bastellou-
votii e Breizh, e vefe bet hefivel ar jeu
ewid an UDB... J.-M. Le Pen hag e
b« PFN », ur strollad faskour hag eus an
tu dehot pellail, en deus bet ar « gwir »
da gomz hir amzer war ar « gwagen-
nou »-hont, daoust ma ne oa nemed
25 kandidat eus e strollad. Med roet en
doa da gredifi e vefe 75... Ewid doare,
neo ket bet kavet an disonestis-se
grevus awalc’h ewid herzel doutai ha
douzh e re a gomz er radio hag en
tele. ..

4

Breman ema an tu kleiz gall e penn
an traoti. Gwell-a-se, ewid ar pezh a sell
ouzh an tu kleiz. Med Gall eo a galon
hag a efed. Da lared eo e chom kreisen-
net, ha zokén techet eo d'en em grei-
sennaf muioc'h-mui...

N'eo ket deuet ar mare, eveljust, da
deuler an UDB d’ar blotoii. Ar c’hontrol
an heni eo. Poent bras eo breman, p'eo
aet an tu kleiz e-barzh, ober wardro
Breizh, pelloc’h. Ase ema kefridi an
UDB. Muioc’h c’hoazh eged araog, ema
he dever komz en hanw ar Vretoned.

Mignoned « Pobl Vreizh », mignoned
Vreizh, delc’her a ra ar stourm ewid ur
Vreizh sokialour da wvont en-dro.
Arc’hant avad a ranker kaoud breman.

Sammet eo an UDB gant an dle...
N'hellomp ket lesel anezi da vont d'ar
strad diwar ar samm ponner-se. Ezomm

he deus Breizh eus ur Strollad politikel
breizheg. Ezomm he deus an UDB eus
ho kwenneien.

20 milion ne vezont ket kavet ken aes
ha tra dindan troad ur marc’h. Med
kavet e vezont, kavet e vint. Ganeoc’h
emaint, ul lodenn anezo ataw.

Kassit deomp ho kwenneien eta, kur
ha lur, deg lur ha deg lur, kant lur ha
kant lur, mil lur ha mil lur, 'vel ma karit :

— dre gKRP : UDB, CCP ROAZON

2365-78 ;

— dre chekenn-vank, kasset d'an
UDB (gant ar meneg « Objectif 20 mil-
lions », pe, e brezhoneg « Pal an 20
milion »), BP 304, 29273 Brest Cedex.

Diwar vreman, bennozh ha trugarez

vras deoc’h oll, a-berzh.

Tenzorer broadel an UDB

Ema PLANEDENN (kelaouenn dri-
misieg « lennegel » e brezhoneg) o
paoues embann he niverenn ziwezafh
(9/10) ; gouestlet eo, penn da benn,
d’ar barzh Armand ROBIN, bet lidet
70¢ deiz-ha-bloaz e c’hanedigezh, ha 20°
deiz-ha-bloaz e varw.

A-hed ar 104 a bajennadou-man, en
deus strivet Farich MORVANNOU da
voned an donnahi possubl e personne-
lezh A. ROBIN, palevarzhet ma 'z eo
bet bugel, etre un tad rust hag ur vamm
garantezus, ha warlerc’h etre sewenadur
e gawell hag heni desket er skol.

Ewid henn ober, ez eo aet

MORVANNOU da furchal en oll ben-
nadou bet skrivet diwarbenn A. ROBIN
(bez’ ez eus ur bern notennou, 177 en
oll) o reizhaii amafi hag ahont un
nebeud fasiou, da skwer madou ha
danvez tud A. ROBIN.

En ur sevel ar studiadenn-mah en
deus F. MORVANNOU sklerijennet
ene A. ROBIN . Med muioc’h ewid se
en deus gwraet : en ur displegafi endro
bugaleaj ar barzh da zoned, en deus an
oberour liwet un daolenn wirion eus
stad an traou e Kernew Uhel, e penn
kentan ar ¢’hantved-man.

PLANEDENN, niv. 9-10, 1, Plassenn ar Marc’hallac’h,

29210 MONTROULES.




LABOUR GANT NEBEUD A BAEAMANT

Klewet 'vez alies eh omp breman ban
ur c’his newez da vewan : nebeutoc’h a
labour, aessoc’h iwe, muioc’h a blijadu-
riol a beb sort, amzer da lenn, da vont
d'ar sinema, d'an teatr, da vont da
c’haloupad dre ar broiol estren pe ar
rannvroioll epad vakarisou hirroc’h.

Lakaet zo bet memes er gouarnamant
newez ur ministr ewid an amzer « netra
d'ober » ! Sur eo eo bet gwellaet an
traol goude ar bresel pewarzeg, ha
muioc’h goude an heni diwezan, med
pell int da vezai ingalet etre an oll.
Kement ha gweled, kerzhomp d’ober un
droiad dre staliot labour Bro-Gernew. ..

Gwelomp da gentari wardu ti-lazhan
yer UNACO e Brieg. Mecharis goude
ar grev bet kasset da benn gant an oll
unanet, estrafjourien ha tud ar vro, eh
ay gwelloc’h an traol. Beteghenn, ba ti
UNACO, e oa tostoc’h ar c'his-labour
douzh re ar c’hantved diwezain : eur
ebed da achuifi ; e-lec’h 6¢ deus an
abardaez, alies e vez 8¢, 10¢, hanternos
memes | Kamionold ha kamionou yér o
tont eus al lochou bras war choug al
labourerien : 230 000 bemdez. Eurwe-
zhiou hir, red chom da veskar an dour
yén, e-toues loustoni ar yér, bouzaret
gant trous ar mekanikou ; war ar
marc’had, ar mestroti bihan o huchal :
« Ma ne blij ket deoc’h al labour, kerzhit
d'ar gér, tud awalc’h zo o c’hortos
kaoud ho plass ! ». Hir eo bet an
emgann ewid lakaad an Ao. Bernard,
mestr UNACQO, da soublari : 250 miche-
rour zo breman bar CFDT ; memes e ti
UNACO eo bet trec’h an unvaniezh.

Ma 'z eo aessoc’h, eiirusamant, ar
gisioli-labour eged ban tier-lazhan yér, e
kaver ar memes kudennot dre vras bar
staliou-labour pesked, lejumaj pe kig-
moc'h. Ingalig e vez kavet an usinol-se
ba mellol lochol goloet gant follennot-
houarn, yén d'ar gouariv ha tomm-berw
d’'an harnv. Ne vez ket chalet ar renerien
gant diaesteriot labour o implijidi ; forzh
penaos e sonjont sur awalc’h ne dalv ket
ar boan kempenn ar staliot-labour,
p'emaint o vont da c’hounid muioc’h
wardu Dakar pe Agadir, ewid pezh a
sell douzh al labour-pesked, pe e-kichen
Paris ewid al lequmaj

Er porzhioli evel Konk-Kermew,
ema micherourien ar renkan-bagou gant
10 ha beteg 16 eurwezh an dewezh
labour : gwelloc’h e kav ar vistri gounid
diwargoust vec'hed al labourerien, eged
adkemer 40 pe 50 micherour
yaouank... Gounid, gounid ataw ! Er
porzhiot c'hoazh, n'ema ket da vezan
c’hoantaet stad ar micherouresed hag ar
vicherourien hag a wvez bemnos, er

staliod pesked, o lodennan ar pesketa-
dennot a vez degasset gant ar bagou.

Bar sevel-tier, diouzh un tu, ma z eo
bet aessaet al labour gant ar mekanikot
newez a gaver war ar santierot, diouzh
un tu all e ranker ober muioc'h tizh d'al
labour, e-lec’h chom a-sav gant an am-
zer fall (« intempéries », e-gis 'vez laret) :
bremaif o deus ar vicherourien beb a
vantell-c’hlaw, ewid chom dindan n’eus
forzh pessort amzer.

AN DISTRO

Krouet ez eus bet e mis Genveur
diwezaih ur gevredigezh herwez
lesenn 1901, An Distro he hanw, ha
lakaet ez eus bet er penn anezi daou
gelenner, unan eus rann geltieg Skol-
Veur Breizh-Uhel, Per Denes, egile
eus rann geltieg Skol-Veur Breizh-
Isel, Fanch Morvannou. Setu aman ar
pennad kasset da b-POBL VREIZH
gant ar gevredigezh newez :

« Ar gevredigezh An Distro a fell
dezi stourm ewid ma tistrofe d’o bro
ar gelennerien yaouank, paket ganto
arnodennou ar ¢'h « CAPES » pe an
« Agrégation » ha kasset da gelenn
pell diouzh Breizh. Stourm a raio An
Distro ewid ma vije dalc’het kont eus
c’hoantol ar gelennerien yaouank o
deus goulennet distroifi da Vreizh ha
kelenn brezhoneg e skoliou eil derez
hor bro.

Beteghenn e rankont chom wardro
eizh pe zeg vloaz en harlu — e norz
pe e reter Bro-C’'hall — da lavaroud
eo 800 pe 1000 km eus o familh, o
mignoned, o bro.

An Distro a gennig da beb kannad
breizhad ha d'ar c’hevredigezhiou
sewenadurel, skrivain da vinistr an
Deskadurezh c’hall, da vinistr ar
Sewenadur ha d’an Aotrou Defferre,
e karg eus an digreisennafi — ewid
ma ehanfe an doare direizh-se da
henwel kelennerien, hag a zo un
doare da gastiz, dre an harlu, ar re a
zo deuet a-benn da dremen arnoden-
nou diaes.

Ar gelennerien dedennet a c’hell
skrivan da An Distro, 2, straed
Constant Lancien, 29270 Karaes ».

E staliod all, evel ban tier ober-dilhad,
eo tapet an dud ba kudennou ‘labour
iwe, evel ober epad eurwezhiol ar
memes taol daocuarn.

Possubl 'vefe eveljust hirraad listenn
an diaesamanchol-labour, pa ouier
ouzhpenn ez eo paeet al lodenn vrassan
eus al vicherourien-se gant ar SMIC,
ewid kement a boan. Diaes eo kompren
penaos e teuont a-benn da lojafi ha da
vagan o familhou.

Ur rummad all en defe abeg da
glemm iwe. War ar maes ha war vor
n'ema ket an oll dud da vezan lakaet da
vourc'hisien vihan, pell alesse. Lakaet
er-maes unan bennag pinwidig dre
familh, ez eo gwall dapet ar beisanted ba
jeu ar c'hapitalism, chiket etre ar var-
c’hadourien boued, ar c’h « Crédit Agri-
cole », pe e vezont ober laezh, moc’h pe
yér. Ataw produii  muioc’h, gant
nebeud a c’hounid, pa ne vez ket koll.
Digalonekaad a ra lod anezo, hag e
vezont gwelet, da vare ar c’hredi, o
werzhan o zier pe o douarot, re verr an
argant ganto 'mod-all da baeain o
c’hrediot... War vor, ma 'z a gwelloc’h
un tammig ar paeamant, e ranker iwe
ober eurwezhioll hir. Gant tud ar
c’hérioti e vez lavaret alies : « Ewid
bezain martolod, eo daw bezaii genidig
deus ur porzh ». Delc’her a ra ar vicher
da vezan danjerus : ur wech dre vare ez
a d'ar foris unan bennag deus Konk-
Kermew, pe deus porzhiod ar Vro-
Vigoudenn, pa 'z aont da rouedifn war-
du mor kaled Bro-lwerzhon.

Achuomp amain hon troiennad
diwarbenn kudennol al labour e Bro-
Gernew : n'hon eus gwraet nemed nijal
dreist ; gweled a raomp koulskoude ez
eus kalz traot da wellaad c’hoazh...
Araog, e ranko an Ao. Henry, paotr an
amzer « netra d'ober », teuler ur sell war
an tu-man, ma vo degasset ur chancha-
mant bennag hag aessaet da wvuhez
kaled labourerien hor bro-ni.

Hor roll-ni, re an UDB, eo pouesan
muioc’h war ar c’hudennold-man,
assambles gant ar sindikajou ha strolla-
doii an tu kleiz, eveljust. Renkan ar
justiss, ober lesennol ewid ar radio pe
an tele : mad tre ; med arabad lesel a
gostez stad labour ar vicherourien
ahendall ne vef ar chafichamant nemed
ur sac’h goullo.

Loeis Kleac’h

Beteg wardro ar bloaz 1950, ne ’h ae
martoloded ar Vro vigoudenn da
besketa nemed pa oa possubl dezo
mont : epad an amzer vraw, adaleg mis
Meurzh beteg mis Du. Pesketet e vese
brilli, sardin (sprat hag anchoed), gant
bagou bihan dre lien peurliessafi. Araog
ar bresel diwezafi, e oa un nebeud
bagou gant moteuriou-essafis, med
ranket eo bet gortos ar bloawezhiou
1948-1950, a-benn gweled bagou newez
o tont ar malamokou dre vazout
d’ober an drag.

Charichet zo bet penn d’ar vazh gant
ar bagou-se : tu zo da vont d’ar mor a-
hed ar bloaz, hafiv-gouafiv. O vont da
chafich penn-da-benn ema an dachenn
ekonomikel. Dedennus eo ar vicher
newez : bez’ zo pesked ha grilhed-sabl
e-leizh, mad eo ar prisiou ; setu perag e
weler tud pinwidig ar vro (kofiversanted
pe berc’henned vras) o prenafi loden-
nou bagou.

Padoud a ray ar jeu-se un tammig
amzer, beteg ar bloaz 1960 dre vras...
Goude-se e vo gwelet tier-bank o tigorifi
war ar c’hostez (« Crédit maritime »,
da skwer). Gwraet ¢ vo labouriou bras
er porzhiou, ewid donnaad anehe,
ledannaad ar c’haeol, ober magasinou
pesked, hag all.

Dalc’het e vo epad pell c’hoazh da
vont d’ar sardin epad an hafv, med
dont a ray an drag da vezafi ar vicher
gentan. Goude 1965 e krogo un nebeud
diaesteriol gant an drag, sed e vo

Ar porzhiou hag ar micheriou

AR PESKETAEREZH

gwelet martoloded o vont d’ober « mi-
cheriou bihan », e-gis ma vez laret.

Hiziw an deiz, ne vez kavet neblec’h
kement a dud er micheriou pesketa e-
gis er Vro vigoudenn, gant beb sort
teknikou ha beb sort bagot.

An drag grilhed-sabl war an Nord a
vez gwraet gant chalutierien (e koad pe
e houarn), dezo triwec’h pe ugent
metrad hirder ; pemp pe ¢’hwec’h den
a vez war vourzh, oc’h ober tro-dro
Mor Iwerzhon, Iwerzhon ar C’hreisteiz
hag Iwerzhon ar C’hornog. Gant ar
memes bagou e vez paket ar pesked war
an Nord, med e lec’hiou all, e kornog
Breizh, « Petite Sole », Shamrock hag
Eussa.

Diw sizhunwezh bennag e pad o
zroiou ; lakaet e vez ar pesked hag ar
grilhed er skorn, dezo da chom fresk.

Bihannoc’h bagou (etre daou-zeg ha
pemzeg metr) eo ar re a ya bemdez, gant
tri pe bewar den, da zragan beteg ugent
mil war vor, e kreisteiz pe e merwent ar
Vro vigoudenn. Pesketet ’vez grilhed-
sabl dreistoll, degasset bew d’ar werzh,
ha beb sort pesked merluchoned,
boultoused, pesked plad, strogenn hag
all

Stank mat eo ar micheriot bihan,

med ar re bouesussari eo :

— al linennou ewid ar sili, lod all
ewid ar brilli (brizhili), lod all
c’hoazh ewid ar braog ;

— ar c’hasiou ewid trapan kranked,
ligistri, chewr ;

Porzhiou G_?;';‘;d w:fs}:i d w[;rra:fr Mt;car:m Rouejou |Sardin| Ton nl:::kl
war' Nord c’hostez
Sant Gwenole| % * * * * | ¥
Keriti *
Ar Gelveneg ¥ * *
Leskonil * * *
Loktudi * * * * * *
Sant Maren * * *
Micheriou mor a vez kavez e porzhiou ar Vro vigoudenn

— an drag-houarn-pilhored ,

— rouejou tremailh ewid pesketa

gwrac’hed.

Ar re a vez oc’h ober ar micheriou
bihan-maf e vez ganto kanojou bihan,
etre pemp ha deg metr, un den e hunan
warne.

Ar rouejou « eeun » a vez implijet
gant bagou un tammig brassoc’h, war-
dro daou-zeg metr ; tri den 'vez war
vourzh hag e pesketont merlused, lione-
ged pe dorad, herwez ar mare.

Bez' e oa ar sardin ar sort pesked a
vese pesketet ar muiaf, mes bremafi ne
vez ket gwraet mui, nemed gant un
nebeud bagou eus Sant Gwenole.

E stér Pont 'n Abad, e-kichen an
Enes-Tudi e vez kavet beb sort kregilh :
bilhoned, pilhored, meskl hag istr.

An dud hag an ekonomiezh

E karter Ar Gelveneg e konter, ewid
ar bloaz 1980, 1813 a vartoloded, war
617 a listri, bihan pe vras.

Degasset ez eus bet war an aod 36714
a donennou « traot mor » en oll. Sevel
a ra o zalvoudegezh da 350 milion a
lurioi a-vremafi. E-kefiver ar bloaz
1979, ez eus bet ur ¢’hresk a 7,6% ewid
ar poues, hag unan a 16,5% ewid an
dalvoudegezh. Prenet e vez ar pesked
gant ar varc’hadourien er c’hrieou e
Loktudi, Leskonil, Ar Gelveneg hag e
Sant-Gwenole. Lakaet e vez ar pris gant
ar varc’hadourien, herwez o ezommou,
pe ezommou ar marc’had, e-gis 'vez
laret. Renket e vez ar pesked goude-se,
da vezan kasset e peb lec’h eus ar
Frafis, warzu Paris dreistoll eveljust,
med iwe warzu ar C’hreisteiz ewid ul
lodenn vad.

CCI (« Chambre de Commerce et
d’Industrie ») Kemper eo a ra wardro
an oustilhou bras, ar magasinou ha
kement a vez implijet er porzhiou.
Tennet e vez 6,5% diwar dalvoudegezh
ar gwerzhiou a vez gwraet dindan ar
c’hrie : 2% ewid intent ouzh ar porzh,
2% ewid Komite Peskerezh Ar Gelve-
neg, 0,1% ewid Skol ar Vartoloded, ha
wardro 2% ewid an OPOB (Organisa-
tion des Producteurs de I'’Ouest breton).

E Komite ar Peskerezh e kaver dileu-
ridi ar vartoloded (CFDT, CGT, « Au-
tonome » ha CFTC), dileuridi ar var-
c’hadourien pesked, ha tud eus Minister
ar Mor. Ledan tre eo tachenn labour ar
C’homite traou sossial, teknikou
newez da besketa, penaos aosan al
labour, ha kement a sell douzh buhez
ar martolod. Un dra a-boues eo komite
Ar Gelveneg : mont a ra en-dro ha roifi
a ra d’ar vartoloded mennosiol newez




ER VRO VIGOUDENN

war dachenn an ekonomiezh pe war
heni o c’hudennot-micher. Gwraet e
vez studiadennoti, beajou er broiou all,
ewid gweled penaos "vez kont ’lec’h all
(en Danmark pe en Holland, da skwer).

Gant ar besketourien o hunan e vez
kasset an OPOB en-dro. Ema e karg ar
gevredigezh-se prenafi ar pesked pa vez
re isel ar pris lakaet gant ar varc’ha-
dourien. Ar pesked a vez prenet d’ur
pris « minimum » merket en araog gant
an OPOB ha goude-se e vezont « la-
bouret » e-barzh fritur « St Gué-Coop»
renet iwe gant ar besketourien.

Tamm-ha-tamm e teu an traou da
chafich ; buannoc’h koulskoude eh a
an teknikou eged ar mennosiol, med
abaoe un deg vloaz bennag, gant stour-
mou ar vartoloded en o sindikajou, er
C’homite Peskerezh eh a ar jeu war
wellaad. Med kudennou a-boues, evel
an amzer-labour, ar vakansou, ar pezh
'vez gwraet « conventions collectives »
anezo, n'int ket diskoulmet c’hoazh,
pell alesse. Kasimant ataw e vez
perc’henn ar vag martolod efiv iwe :
amaf n’eus ket armatourien vras, e-gis
e Konk-Kernew pe en Oriant.

Un nebeud sizhunwezhioti zo he deus
displeget ar CGT he mennosiou diwar-
benn ar mod da roifi d’ar martolod
renerezh ar porzhiou, e lec’h CCI
Kemper... Da gredifi zo en do ar var-
toloded, un deiz zo o tont, ur sell war
ar chadenn a ya eus ar peskerezh beteg
ar gwerzh, heb disofjal ar frituriou hag
ar staliou da renkan pesked (skornet, e
« spilhennou », plajou da astomman) :
plassou-labour a vefe tu da grouifi sur
awalc’h.

Bez’ ez eo ar pesketaerezh lusker
kentafi ekonomiezh ar Vro vigoudenn.
Mont a ra mad awalc’h goude « steufi-
venn adlafis » ar bloawezhiou diwezan,
med chom a ra un nebeud kudennou
ewid an amzer-da-zont : 1. Ponner-
roc’h-ponnerran eo pris ar mazout. Ma
c’heller kaoud kred e-barzh ar pezh a
vez lavaret, ema Ministr ar Mor o
studiafi ar gudenn-se. Gwelet e vo. 2.
Bez’ e c’hellfe Bro-Saos c’hoari ur jeu
kontrel da interestou ar vartoloded a ya
da besketa nepell diouzh aotchou ar
vro-se. 3. Ma teu Bro-Spagn e-barzh ar
Marc’had Boutin, e vo gwelet bagou
spagnol dre aman e-leizh, ha peogwir ¢
trapont n’eus forzh pessort pesked (re
vihan hag all, d’ober bleud ganto), e
vefe rastellet pishoc’h c’hoazh ar
pesked, a zo dija o vont war zigreskin.

Med tu zo da renkan an oll guden-
nou-se, ha spi zo e chomo ar peske-
taerezh bigoudenn bew buhezeg epad
pell ¢’hoazh.

Kevrenn UDB ar Vro vigoudenn

Boutin : 50 L (1)

Skoaz : 70 L (1)

Estrenvro : 60 L (1)
\ (1) Diverkit ar geriou na servijont ket

( Komanantit da gelacuenn \
c'halleg an UDB

Le Pellp,e Bfeton (service abonnements *)

BP 304 - 29273 BREST-CEDEX
Hanw hag hanw-badez ..............

Aman an arc’hant
dre chekenn-bost (1)
dre vandat-lizher (1)
dre chekenn-vank (1)

CCP RENNES 2365-76 5/

EN UR C'HOARI BOLOTENN

E kement parres, koulz léred, e vez kavet
ur skipailh football ba Bro-Gernew. Muioc’h
eged ur c’hoari eo deuet ar c’hoari bolotenn
da vezofi. Aet eo e-barzh mod-bewad an dud.
Paneved ar football e vefe gwall gousket an
traoU er bourc’hadennol a-ziwar ar maes e
fin ar sizhun. A-drugarez dezai e c’hell an
dud en em weled aliessoc’h, e c’hell ar re
yaouank diskouez o nerzh hag o yec'hed, ha
chom tostoc'h ouzh o bro c’henidig. Ma zo ur
gudenn vras gant ar boesson e Breizh, hag
eveljust e Bro-Gernew, arabad kredifi, evel
ma ra ar Prokulor Constant, e vo diskoulmet
war an dachenn football, er ¢’hontrol memes,
rag pa vez ar re yaouank o c'hoari, ne vezont
ket o redeg dre an ostaleriou.

Bar c¢’hlubod bihan, re un « Distrik » dre
vras, ez vez ataw yac'h an traol. Ma sav, ur
wech dre vare, un tamm bec’h bennag, ne
bad ket pell. Peb heni en deus e benn | e-gis
ma vez laret. Dre ma talc’h ar bootred (hag
a-wechol ar merc’hed) da c'hoari ewid o
flijodur hebkén, hag ar renerien da dourtal
ewid enor ar gumun war dachenn ar sportod,
e talc’h iwe an traol da vont plaen.

Sur awalc’h eo chafichet un tammig spered
ar football abaoe ur pemzeg vloaz bennag -
dre berzh ar skoliot eo bet gwelloet kalz an
«teknik », med muioc’h « bourc’his bihan »
eo bremafi eged hiziw. Ne vez ket mui an
dispac’h pa en em gav « Moc'h gouez »
Treogad dirag « Brochidi » Plovan. Er mareou-
se e vese an emgann kenkoulz e-touesk ar
sellerien ‘vel war an dachenn | Kalz sewen-
noc’h eo an dud bremaf.

Bez ‘zo eveljust klubol dezo ur spered
mad er renkadennot uhelloc’h eged re an
« Distrik », Gourizon da skwer, med ul
lodenn vras anezo ema klefived an orgouilh
hag an arc’hant war o zro. Alies eh en em
gav e penn ar c’hluboU renerien staliol-labour
pe gofiversaiited, sed e teu ar football da
vezafi ur sort afer kofivers. Paeet e vez da
zont da c’hoari c’hoarierien eus an diavaes,
ha lokoet a-gostez paotred ar gumun, pe ar
« fallaf » anezo. Buan awalc’h e sav bec’h
etre ar c’hoarierien : ne vez ket ingal ar
yalc'had ewid an oll c’hoarierien, ha setu ur
skipailh war goll, Penmarc’h, Berme, pe
Pleuneg bremafi da skwer, ha na ped all
c’hoazh, bet diskaret er bailh kaoc’h gant ar
jeu arc’hant |

Uhelloc’h ¢’hoazh, ban eil rummad, heni ar
w pros » ez eo gwashoc’h an traol : FC An
Oriant ez eo klafiv awalc’h ar Stade Quimpé-
rois iwe : ne oa nemed B0OO den o selled
outafi er match diwezad... Nann, n'eo ket ar
football un afer « nebtu », un afer rastellad
miliardoU eo, un opiom ewid ur bern laboure-
rien. Kerzhit da gomz eus kudennoU ar bobl
pe ar sokialouriezh pa vez matchoU bras war
an tele | En Arjafitin, er Mundial diwezafi, en
deus servijet ar football da lakaad ur pallenn
war verzherien ar vro bresset gant ar rejim a
20 eno. Ya, bras eo an troc’h etre ur sport
yac'h evel an heni a lak skipailh Gwengad do
vont a-eneb da heni Purid, hag ar pezh a zeu
da vezaf ar football « bras », ur ¢’hoariva
broadelour ha kapitalist. Loeis Kleac'h

Bez' ez eo al levrig-man un doare
geriaoueg ewid « intent an anwioti-lec’h
e Breizh », evel ma weler skrivet war ar
golo. Embannet eo bet gant « Comité
Régional du Tourisme », sikouret gant
an « FEtablissement public régional de
Bretagne ». Kasset ez eus bet ur skwe-
renn anezaii d’hor c’helaouenn POBL
VREIZH, med n'omp ket ewid lared e-
pelec’h 'vez kavet da brenan, na zokén
hag-efiv e vez gwerzhet : martese e vez
ingalet etre an douristed ewid ur Ben-
nozh Doue...

Rag ewid an douristed eo e seblant
bezan bet savet al levrig-man (16 p.).
« Un comble », a c'hellfemp lared, rag
abaoe re bell zo ema an douristelezh
oc’h ober he reus e Breizh, ha n'eo ket
touristed er vro, med labour er vro, eo
emaomp o klask... Med peogwir e
teuont memestra, ha peogwir n'o devez
ket moarvad digarez, kalz, da glewed
brezhoneg dre aman, n'eo ket falloc’h
— martese — displegann dezo dre ar
c’haierig-mai ster an hanoiol-lec’h, a
welont skrivet ne vern penaos. Rag,
mantrussad stad ar yezh e Breizh-Isel, ne
vez hanw anezi mui, es-foran, nemed
war ar pannelloli o kass d'ar c’hériaden-
nou war ar maes. Chafis hon eus
c’hoazh n'eo bet troet, war ar panellot-
se, Goarem Vras pec Penn ar
Choat pc Kemper, ¢ La Grande
Garenne, Le Chef du Bois, Con-
fluent... Fiziaiis hon eus memestra ne
zeuio ket ar vezh diwezafi-se war-
nomp. ..

Ahanta, lakaet er-maes kefridi diavaes
ar c'haierig-man, red eo anzav ez eo bet
savet mad tre. Alies al labourioli an
diaessan da sevel 'vez ar re verran. Feiz,
heman zo berr ha mad war ar memes
tro, ha diasezet war ur ouiziegezh don
ha pizh. Kavet 'vez ar geriol pe ar
penngefioli brezhoneg herwez urzh al
lizherenneg ha skweriekaet ; war o
lerc’h, an adstummodi rannyezhel pe ar
skrivadurioli « ofissiel », faltasius a-
wecholi pe direizh en un doare splann ;
goude-se titourot a beb sort (alies), hag,
ewid achuifi, an droidigezh e galleg, e
kembraeg, e saosneg hag en alemaneg.
Kemeromp ur skwer :

ENES (ENEZ, INIS), pl. INISI : ile
— I'lle : AN NENES (NENEZ, NINEZ,
NENESSE — sic )

C.ynys — E. island — D. Insel.

S

Bez' e kaver er pajennotli kentai ur
ragskrid e teir yezh : galleg, alamaneg ha
saosneqg.

Chomet eo dishanw oberour uvel an
tamm labour-man ; re bar da arzourion
ar Grennamzer, n'en deus labouret
namaed ewid « klod ar brezhoneg ».
Dishanw... Lakaomp n’ema ket e hanw
war ar c’halerig : gwir eo n'eo ket
heman ur roll hanoiot-familh, mes unan
hanoiol-lec’h... Ar pezh a zo sur eo e
c’hellfe al levrig-man rentan servij n'eo
ket hebkén na da gentari d'an douristed
(na raont namaed tremen), med d'ar
Vretoned, kozh ha yaouank, aet dive-
mor, an darn vrassain anezo ataw, zokén
e-kenver diasezol-elfenn hanoiou o bro.

KERNOWEG

N’eus ket gwall bell zo, e-barzh ur
gasetenn anavezet kaer, e oa bet
kemennet ur brezegenn « sur la langue
cornique ». Vi-koukoug pe get, e voe
kemennet e vefe gwraet ar brezegenn
diwarbenn «la langue coranique»... A-
dra-sur, n’eo ket gwall anavezet gant ar
Vretoned yezh Kernow, marw gwir eo,
med an heni tostan (e-toues ar yezhou
keltieg, hag e-diabarzh ar skourr prede-
neg) douzh ar brezhoneg eo ar c’her-
noweg. N’he deus ket bet charis yezh
kozh Kernow:staget eo bet Kernow
douzh Bro-Saos adaleg an 10¢ kantved
dija. Pa voe rannet an llis karolik
roman er 16¢ kantved, e fellas da tud
Kernow, epad pell, chom katoliked
roman, ha setu perag ne voe ket troet
ar Skritur Sakr en o yezh, ha, forzh
penaos, rediet e voe Kernowis da zont
da vezari Anglikaned memestra...
Diwar neuse e voe torret krenn an ere
etre Breizh ha Kernow, hag e fin an 18¢
kantved e varwas ar ¢’ hernoweg...

Un doare « revival » zo brema#d, med
dister meurbed... Ewid ar Vretoned
desket war o yezh, ez eo un dra vad iwe
tapoud un tamm deskamant war ur
vezh ken kar d’o heni.

Bez ez eo Goulc’hen Pennaod unan
eus brezhonegerien hon amzer-ni a
anavez ar gwellan ar c’hernoweg. Em-
bannet ez eus bet gantadi, e 1960 ur
Yezhadur berr ar c’herneveg (« Hor
Yezh »), ha warlene ur Bref apergu de
la langue cornigue (« An Tribann »)
ma 'z eo kerveriet ennafi geriadur hag
ereadurezh an teir yezh predeneg (kem-
braeg, kernoweg, brezhoneg).

Red e oa iwe ober anaoudegezh gant

lennegezh ar c’hernoweg, hag hi dister:
un deg mil gwerzenn bennag e dorn-
skrivaii misteriou ar Grennamzer, med
iwe ur barzhoneg hir, ennafi daou vil
gwerzenn gouestlet da « Bassion hor
Salver », ha bet skrivet er 15¢ kantved.
Oberenn veur lennegezh Kernow eo,
heb mar ebed, ha setu hi embannet
gant Goulc’hen Pennaod, war gont
embannaduriou « Preder », hag ewid

gounid ar vrezhonegerien desket...
Skweriekaet eo bet an destenn gozh
herwez reolennou ar c’hernoweg a-
vreman, evel m’int bet diasezet gant
Morton Nance ha Retallaek Hooper, ha
bez’ ez eus da heul un droidigezh vre-
zhoneg : bez’ e c’heller e-gis-se gweled
kerkent ar gerentiezh a zo etre an diw
yezh, med iwe war bessort poentou ez
eus diforc’h...

Ur benweg newez da beurzeskifi brezhoneg

BEZHIN E BRO-LEON

Piw bennag en em laka da zeskin
brezhoneg diwar netra, heb her
c’hompren dija, a vez daleet war e
hent gant meur a skoilh. N'eo ket e
vefe ken diaes-se dezai distripan
tammou brezhoneg ; kompren ar re a
gomz brezhoneg a-viskoazh, eno an
heni ‘vez an dalc’h, rag an dud vad-
se n'int ket tamm ebed kelennerien a
vicher.

Kement ha plaennaad an hent-se
d’an deskidi, o deus paotred AR
FALZ embannet un tamm levr, hag ez
eus da vont gantaii ur vandenn

enrollet war ur gassedig. Petra ‘'vez
klewet war ar vandenn-se ? Penna-
dolu-kaos, gant eizh a dud eus Bro-
Leon, hag e komz ar re-man evel ma
raont bemdez-Doue, da lavared eo en
o rannyezh.

E-barzh al levrig e vo kavet, skrivet
ger ewid ger, an oll gomzou-se
mont a ra ar re-marn d’ober un eur-
wezh selaou.

Hag, e-sér pourchass d’an deskidi
brezhoneg yac’h, ha distaget mad, ez
eus bet klasket studiani un danvez
nebeud anavezet : micher ar bezhin e

Bro-Leon ; bezhinerien eo, pe eo bet,
ar re a gomz : diwar o micher eo e
komzont eta.

Piw bennag en deus c’hoant kaoud
ar c’houblad traou-se, bandenn ha
levrig (mont a ra hemar d’ober nive-
renn 5 en he fezh ar gelaouenn
PLANEDENN), n’en deus 'med
skrivan da :

AR FALZ 1 plassenn ar Marc hallac’h
292710 MONTROULES

en ur lakaad e-barzh e lizher ur
chekenn a 40 Lur.

(

AL LIAMM

ar gelaouenn nemeti o roin, 6 gwech ar bloaz 3
barzhonegou, kontadennou, pennadou a beb sort ha keleier
80 pajenn e peb niverenn - Rener : Ronan Huon
komanant : 50 L - Studierien : 35 L
Tenzorer-merour :P. Le Bihan - 16, rue des Fours-a-Chaux
ki ST..SERVAN 35400 ST..MALO - CCP 5349-06 PARIS ]

kelaouenn drimisieg an Emsav diasezet gant Yann Sohier,
bodet ennafi skolaerion ha kelennerion Vreizh a-du gant ur
skol vreizheg ha laik gwirion

Lennit Ar Falz ! Komanantit d’Ar Falz !

AR FALZ, Str. Kan-Ar-Gwez — 29245 PLOURIN-MONTROULES
KRP 430-20 H ROAZON J

AR FALZ i

(40L ewid 4 niv.)




LIZHER HARLU

An newez-amzer o tostaad. An trede
bloawezh eo din bezafi kelenner en
Normandi. En harlu eta. O, gwashoc’h
zo, pa anavezan, pe pa glewan hanw
eus re all a zo en tu all da Baris, du-
hont er broiou krec’h. Deuet eo ar
mare iwe, ewid kalz kelennerien eus
Breizh hag eus Oksitania, da ¢’houlenn
bezaii kasset en-dro d’o bro.

Kement-man ’lakae ahanon en deiz
all da sonjal edo farsus klewed tud an
tu dehou, ha lod kaer eus an tu kleiz, o
vont a-du gant ar re a stourm ewid ur...
Stad vreizhad di-zalc’h ! Ya, kement-se.
N'eo ket memes ewid ur paourkaezh
Breizhig emren. Sofijit 'ta : red’ vefe
deomp produifi e Breizh an tredan hon
eus ezomm, emezo (memes ma 'z eus
beteg re gant heni Bro Naoned dija).
Mad kaer !

Pebezh farsite trist ha ¢’hoari pilpous
ar politikerezh bras. Frankis Bro Frafis
dre an !redan nukleel ? Gant uraniom
estren ha kreisennou war batromou
amerikan ?

Anavezoud a ran-me meur a gelenner
hag a sofij en o c’horn e talvez o em-
penn dezo (unan eus brassafi produiou
esporzhan  Breizh hag  Oksitania)
kement ha tredan ar re all ! Ha peur e
vo savet ur greisenn atomik vras e kreis
kér Paris 7 Ha pedavare e vo gouest ar
Bikarded, an Normanted hag al Lorenis
da vezan emren a-fed kelennadurezh, e-
lec’h rankoud gerwel ahanomp-ni d'o
skoliata ?

M. Madeg

»*
SPONTUS CIRCUS

Savet a-stroll gant Strollad ar Vro
Bagan, bez' ez eo Spontus Circus ur
c’'hoariva klok ha liessort, ennan, en
tu all d’ar c’hoariva e hunan, tekni-
kou sirk, dans, kan, margodennou,
masklodu...

« Krouet » eo bet Spontus Circus e
Montroules, d’an 20 a vis Meurzh ;
meur a abadenn all a vo goude-se :

e Plougerne, sal Ti-Tremenac'h,

d'ar 27/3 diouzh an nos, ha d’ar

28/3 goude lein ;

e Plougin, d'ar 4/4, da 5¢ ;

e Kemper, d'ar 17/4 ;

e Pouldrusig, d’an 1/5 ;

e Gwengamp, d'an 29/5 ;

e Gwipavas, d'an 30/5.

Ewid gouzoud hirroc'h, skrivan da:
G. Kervella, 12, ru Louis Pasteur,
Brest. Pellg : 80.03.08.

UR METOD
BREZHONEG
GANT AN
DAOLENN
FELTR

LIORZH
AR
BREZHONEG

methode de breton
pour enfants (/1\

L/

livre du maitre

A CORNEC

Un dra a-boues bras eo deskifi brezhoneg
abred d'ar vugale e Breizh-Isel. Gwelloc’h-
gwellofl e teu ar gerent hag ar gelennerien da
gompren an dra-se...

Pessort gounid a c'hell kaoud ur
c'hrovadur o teskifi un eil yezh kehid ha
m'ema bihan ? (Ar yezh kentafi o vezai ar
galleg...). Digoret e vez e spered hag e
vemor dehofi. Diwar c’houzoud diw yezh e
teuy fonnussoc’h ha brawoc’h d'un trede.
Ouzhpenn-se e vo roet an tu dehofi da
zastum e-touesk tud e familh pinwidigezh ar
safar hag an hengoun. E-kefiver en endro, e
vo komprenet gwelloc’h gantafi, hag er mod-
se e c’hello gessoc’h kavoud e blass ennaf.
En tu all da se e vo moian dehof, diweza-
toc’h, anavoud tefizoriol hol lennegezh.

Hiziw an deiz, ur c'halz a gelennerien,
dalc’het kont gante eus c’hoant deskif
brezhoneg o skolidi, zo ocet war ar vicher
kelenn yezh ar vro en o skoliot hag o skola-
jou.

Ahanta, ewid roifi o gwalc’h dezo, ez eus

bet embannet gant SKOL VREIZH ur metod
newez, a vez gwraet LIORZH AR BREZHONEG
anehofi. Savet eo bet ar metod-se diwar
teknik an daolenn feltr, hag ez eo
A. KORNEG, skolaer ba Kemper, ar mestr-
oberour anehofi. E-diabarzh ur ¢’hef-kartofs e
vez kavet al levr, an daolenn feltr, deg
« planken » gant ar skeudennol, hag ur
vinikassedig, gant un tu KLT hag un tu
gwenedeg.

Implijet e vez ar metod TF er memes mod
‘vel ur metod « dre selled ha klewed », en ur
ober gant ar brezhoneg hebkén. Ne vez ket
daw kooud tredan, na tefiwalood ar sal, aes
eo ar metod da gass-digass eus ur c’hlass
d'egile, ha gant un nebeud pugnesennol e
c’heller stagafi an daolenn-feltr aes kaer. Ar-
nodet eo bet ar metod ba klassou ar CE2,
CM1 ha CM2. Savet eo bet ar metod ewid
klossoU an derez kentafi, ha klassoU isellaf
an eil derez. Bez’ ema ar metod e gwerzh e
stal SKOL VREIZH, 1 plassenn ar Marc’hal-
lac’h, 29210 MONTROULES.

Diwarbenn gwirioa sewenadurel ar Vretoned

'eo ket ar wech kentani deomp komz eus

« gwiriou sewenadurel » pobl Vreizh, daoust

ma vezer techet, pa vezer lafiset e-barzh ar jeu
politikel bras, d’ober dreistoll wardro an ekonomiezh.
Hag, a-dra-sur, ur bobl o verwel gant an naon ne vez ket
he freder gant ar yezh a gomz pe a gomzo : ar pezh a
gont ewiti araog peb tra eo penaos ober ewid torrifi he
naon. E-pelec’h kavoud ar bara, ar ris, ar maniok ma
c’hello milionou a dud, war an tamm douar-maf, ober
d’an nebeutafi ur pred bemdez ganto ?

Med n’eo ket abalamour ez eo bras divent ezommou
ar bed e-kefiver ar bara pemdezieg, eo e ranker lakaad da
vont da netra ar c’hudennou all. Hag en Europ « pinwi-
dig » ma vewomp enni, ma 'z eus tud o verwel a-wechou
gant ar riw (unanig bennag a ra, beb gouafiv), ne c’heller
ket lared e verwer enni gant an naon mui. En desped da
veur a dra direizh, en desped d’ar c¢’hoant-kaoud diwanet
diwar teil ar gapitalouriezh, en desped da veur a c’hodell
goullo e fin ar mis, e c’hell an oll Gornogis, warboues
unanig bennag, kargai o c’hof ur wech bemdez, ha
peurliessafl diw wech, teir gwech... Ha gwell-a-se, eveljust,
rag ur sac’h goullo ne chom ket en e sav...

Koulskoude, re wir eo iwe ne vew ket mab-den diwar
bara hebkén. Bez’ ez eo an den un aneval kulturel... Al
loened a ya hag a zeu, renet gant o fleg-natur, o klask o
boued a-gleiz hag a-zehou : gwelet e vez ar re a zo bet
dofivaet gant an den o kerzhoud en ur c’hwessa peb tra
hag o klask diehan un dra bennag da lonkafi : a-res d'an
douar e chom o daoulagad, o fri, o beg... C’hoant all
ebed enno nemed kargafi o ¢’hof, enebifi ouzh loened all
.a-wechou, ha paraf kenetreso ewid o zamm plijadur, hag
— ar pezh na ousont ket — ewid peurastenn ar ouenn...

Mab-den ez eus aet un dra bennag en e benn : ar
sofj, ar meiz, ar preder. Nag ur samm ponner a-wechou,
bezan gouest da brederiafi ha bezan rediet d’henn ober !
Gant ar gomz e tispak mab-den e sofijesonol, pe ar re
eelinaf zo, pe reou prientet ha peurgempennet. Ha diwar
ar gomz e teu ar skrid...

Hag ez eo ar gomz ur benweg etre isili ur gevredigezh
ewid displegafi mennosiou, ewid reifi gourc’hemennot,
ewid galloud kaoud darempredou a beb sort etre oll isili
ar gevredigezh-se. Hag ez eus meur a venweg, peogwir ez
eus meur a yezh : un tri mil bennag hed-ha-hed ar blane-
denn Douar, lod komzet gant kant milionou a dud, lod
gant mil den, daou vil...

E Breizh, er bloaz-maf naonteg kant daou ha pewar-
ugent, ez eus, dre vras, teir yezh ma ra ganto ar Vretoned:
ar brezhoneg, ar gallaoueg hag ar galleg, homan diwezan
o vezaf yezh ar Stad, anavezet bremaf gant an oll
Vretoned, hag en em ledet war zouar Breizh abaoe ma 'z
eo bet aet ar vugale vihan d’ar skol en un doare ingal ha
padus. An diw yezh all, ar brezhoneg e kornog ar vro, ar
gallaoueg er reter anezi, petra bennag m’int bet yezhou
kentafi, yezhou istorel pobl ar Vretoned, ema gwall ar-
varus o flanedenn dre ma 'z int bet flastret, mouget, ha
lazhet tost da vad, dre ma 'z eo bet kasset ar galleg war
raog diwar o ¢’houst.

Gant ar brezhoneg hag ar gallaoueg o kilai ha lakaet
dre vont war o zremenvan, ez eus bet distrujet en un
doare divalaw ha direizh perzhiou ur bobl tud, hag ez eo
bet rediet homafn d’en em zisober diouzh he ferzhiou
kulturel-hi, ha da gemer perzhiou estren. Ouzhpenn-se ez
eo bet paourraet a galz glad kulturel an denelezh.

Bras eo amafi kiriegezh ar Stad c’hall, ha rust eo bet
an taoliou roet ganti d’ar poblou lakaet da blegafi d’he
youl impalaerel. Meur a c’hounid o deus bet moarvad ar
Vretoned o tont da vezan isili eur ar « Vroad sitoaian »,

mes war dachenn o c’hultur ez eo bet bras meurbed ar
c’holl, peogwir ez eus bet fellet da vugale an Dispac’h
ober eus yezh Les ar Rouaned kent, ar galleg eta, « yezh
ar Frankis »... Piw, e-diabarzh ar « Vroad sitoaian », ne
vefe ket bet a-du gant ar Frankis ? Hag, alesse, gant ar
galleg, yezh (safiset) ar Frankis-se...

Un doare burzhud eo e vefe c’hoazh eus ar bre-
zhoneg hag eus ar gallaoueg daou gantved warlerc’h al
lafis bet roet da « yezh ar Frankis ».

Epad kant vlpaz d’an nebeutaii ez eus bet gwraet
goulennou war an ton bras, an heni kentan bet savet gant
Charles a Vro-C’hall, Charles de Gaulle diouzh e hanw
gwirion (hag a oa eontr da ziasezour ar 5¢ Republik) :
divergont awalc’h e oa bet ar c’heltiegour de Gaulle-se
ewid kennig ma vefe kelennet ar brezhoneg... Ne oa ket
bet diaes ober e stal d’ur goulenn ken diod-se...

Kant deg vloaz warlerc’h, e welomp re vad e pessort
stad truezus ema ar brezhoneg. Lavaret ez eus bet hon eus
« ar gwir da vezafi dishefivel », komzet ez eus bet eus
« digoll istorel ». Lavaromp ni aman bremafi : mil boent
eo !

Mil boent eo deg mis goude trec’h Mitterrand, mil
boent eo reifi d’ar brezhoneg — ha d’ar gallaoueg — an
oksijen o deus ezomm, ewito da chom bew, da chom da
vezai yezhou bew, ha n’eo ket hebkén danveziou da
renablin ha da studiaf...

Nag a c’houlennou, nag a raktressou-lesenn, nag a
vanifestadegot, nag a gerzhadegou ewid lakaad ar
brezhoneg da gaoud un tamm plass bennag en deskadu-
rezh hag er radio-tele ! Ewid ar gallaoueg avad, n’eus kasi
sort ebed. Da lared eo,nag a amzer, nag a nerzh, nag a
arc’hant zo bet ezomm ewid ma vefe roet o ¢’hoant, un
disterrafi, da bobl Vreizh, petra bennag m’eo ken naturel
he gwiriou sewenadurel ha ma ’z eo naturel gweled ar mor
oc’h ober harzou Breizh war tri ¢’hostez anezi. Med ar
Stad c’hall, ken brudet ewid bezan bet kawell « Gwiriou
Mab-den », ne oar ket petra eo ar gwiriou sewenadurel.
Ewiti ez eo, a-berzh ur bobl, ur charns heb he far bezan
lakaet da flastran he fersonelezh evel m’en em ziskouez
homan e-barzh ur yezh, ewid mont da gemer personelezh
ha yezh an estren... Saifiset, ema ar galleg war zifenn dirag
lanw etrevroadel ar saosneg : ra gompreno paotred ar
galleg diwar se petra eo ewid ur bobl he yezh, ra gom-
prenint, na boud ez a a-wechou Bretoned zo en tu all d’ar
musul (hag er-maes eus al lesenn) en o doare da vrudan
kudenn ar brezhoneg, ra gompreno paotred ar galleg eta
n'eus ket ahanomp ni Bretoned na tud aheurtet na tud
diamzeret, pa fell deomp saveteifi hor yezh-ni iwe.

Poent bras ’vefe breman d’ar gouarnamant newez
embann ar wirionez war dachenn ar yezhou er Stad
¢’hwec’hkogn : en desped d’ar rouller-friker o vont hag o
tont e-barzh ar park Frafis daou-c’hant vloaz zo, en
desped d’ar frikeres oc’h ober he labour-distruj kehidall
zo, chom a ra ar Frafs ur Stad meur a yezh enni. Hag ma
he deus ar Frafis un tamm soursi bennag gant hec’h enor,
ha peogwir e oar huchal ken krefiv ha ken alies ez eus
anezi mammvro ar Frankis hag heni Gwiriou Mab-den, ra
zeuio da gompren n’eo ket gwall enorus ewiti bezafi bet
kehidall flastreres yezhou an darn vrassan anezo koshoc’h
ewid ar galleg. Ma 'z eo en em
gavet a-benn ar fin marewezh an
« digoll istorel », e vefe poent
henn diskouez... Ouzhpenn-se ra
sofijo an oll e kement-man : bras
awalc’h eo bered ar yezhou ewid
kement yezh a zo, ar galleg hag
all...




